
Nedostaješ, svaki dan sve više i više… Bolna je  ova praznina…
Draga naša Dalia, cvijete naš mili, mirisni, prerano si sklopila svoje
vedre oči, zaledila svoj umilni osmijeh i ostavila iza sebe neopisivu

bol, tugu i prazninu. 

Kažu vrijeme liječi sve, ali tugu za tobom NE! Bila si naša drugarica iz
razreda, bila si nam prijateljica, uzorna učenica svoje škole i ponos
svojih nastavnika i nastavnica,  i to ćeš u našim srcima,  zauvijek i

ostati. 
Iza sebe si ostavila dobra djela koja pamtimo, ostavila si anegdote
koje prepričavamo, ostavila si nam i zajedničke avanture kojih se

rado sjećamo, ostavila si nam svoje snove koje za tebe, nažalost, ne
možemo sanjati, ali ih možemo pamtiti i ostvarujući svoje sjećati se

tebe i tvojih snova! 
Dalia, cvijete naš mili, voljeni, ne umiru dok žive oni koji ih se sjećaju!

Tvoj osmijeh bio je poput sunčevih zraka koji su

obasjavali hodnike naše škole, naša druženja,

naša prijateljstva. Dalia, naša voljena drugarice,

tvoja prisutnost je bila potrebna kao da je iz srca

samog prijateljstva i čiste ljubavi. 

Prerano i neočekivano si otišla, ali u našim

srcima ostaješ zauvijek. 

Hajr česma postala je simbol tvog sjaja i

neizmjene ljubavi koju si dijelila sa svima nama.

Svaka kap vode koja poteče iz te česme nosi

tvoje ime, tvoju toplinu i radost koju si unosila u

naše živote. Hajr česma postala je naš način da

te vječno čuvamo u sjećanjima i dovama. Voli te

tvoja Ena i tvoj VIII-I ❤

InMemorijam 



Prijem prvačića

Prvog septembra 2023. godine smo
svečano dočekali još jednu generaciju

prvačića. Pjesmom,plesom i lijepim
riječima poželjeli smo im dobrodošlicu.
Zahvaljujemo se Općini Stari Grad na

poklonima koje smo uručili našim novim
đacima. 

Evropski dan bez automobila
 

Evropski dan bez automobila tradicionalno se obilježava 22. septembra s ciljem skretanja pažnje na to
da su vozila veliki zagađivači okoline i upoznati mlade ljude sa zdravijim alternativama.

Jedna od alternativa je i pješačenje te su tim povodom učenici trećih razreda u pratnji učiteljica Samre
Biščević, Dženete Brajanac i asistentice Dunje Gračanin pješačili do parka na Darivi.

Uživali su u prirodi, igri, lijepom danu i druženju.

POSJETA FABRICI GA – ME – HA

U pratnji učiteljice Samre Biščević i asistentice
Dunje Gračanin učenici 3-1 su posjetili fabriku
Ga – Me – Ha. Tokom posjete učenici su se
upoznali procesom proizvodnje od sirovina do
gotovih proizvoda.
Ljubazni domaćini su se potrudili da odgovore
na sva pitanja u vezi sa organizacijom rada
fabrike kao i o načinima proizvodnje pojedinih
proizvoda.
Zahvaljujemo se domaćinima na strpljenju,
gostoprimstvu i slatkim poklonima za naše
učenike.

MEĐUNARODNI  DAN PISMENOSTI 

Međunarodni dan pismenosti obilježava se 8. septembra. U našoj školi smo ga
obilježili s naglaskom na važnost znanja. Svjesni smo da nije dovoljno samo

znati čitati i pisati. Važno nam je funkcionalno znanje naših učenika. Koristimo
svaku priliku da što više naučimo i da naučeno primijenimo.

MATURALNA EKSKURZIJA DEVETIH RAZREDA 

Učenici devetih razreda proveli su četiri nezaboravna dana na ekskurziji u pratnji
nastavnice Enise Balićevac i nastavnika Dževada Babića i Taiba Hadžića. Tokom

putovanja posjetili su brojne kulturno-historijske spomenike i uživali u prirodnim  
ljepotama naše domovine. Uživali su u znamenitostima Travnika, Sanskog Mosta,

Bosanske Krupe, Bihaća, Cazina, Bužima i Jajca. 
Bila je ovo izvrsna prilika za druženje i učenje na zabavan i zanimljiv način.

IZLET ČETVRTIH RAZREDA NA TREBEVIĆ

Učenici  4-1 i 4-2 su u pratnji učiteljica Elvire Borić i Aide Dajanović, asistentice Ajle Ćatić te nastavnice
Tjelesnog odgoja Naide Poplate posjetili Trebević.

Uživali su u  čistom zraku, vožnji žičarom, druženju i igri.  

Izlet na Igman 

Dana 13. 10. 2023. godine učenici drugih i trećih razreda nastavu su realizovali na Igmanu.
Iskoristili su obilje sunca i čistog zraka kako bi se zajedno zabavili, družili se i učili.

Nastava u prirodi 

Dana 12. 10. učenici naše područne škole na Sedreniku održali nastavu u prirodi ostvarujući ishode
učenja iz svih nastavnih područja. Djeca su, zajedno sa svojim učiteljicama, laganom šetnjom prešla

nevjerovatnih 11 km do lokalnog izletišta Barice i nazad. 
Usput smo razgovarali o pojavama i procesima koji se dešavaju u prirodi u jesen. Naučili su koje su

oznake koje prate planinari, vidjeli mnoge domaće životinje i biljke koje inače na našim livadam možemo
vidjeti samo u proljeće. Djeca su uživala u čistom zraku i prelijepom  jesenjem danu. Sakupili su mnoge

biljke, stariji razredi za herbar, a mlađi za časove Likovne kulture i Moje okoline. Osvrnuli su se na
ishode vezane za životne zajednice i sve to povezali sa lancem ishrane u prirodi.

Posjeta muzeju Život u Sarajevu pod opsadom 1992-1996. 

Članovi Geografsko-historijske sekcije u pratnji nastavnika Hadžiabdić Narcisa posjetili su muzej Život u
Sarajevu pod opsadom 1992-1996. 

Nakon toga obišli su mjesto najvećeg masakra nad nevinim civilima u Sarajevu, pijacu Markale, te odali
počast i proučili Fatihu. Na kraju su se počastili slanim baščaršijskim specijalitetima.

Posjeta  predavanju prof. Vedrana Zubića pod nazivom ZEZ 

U utorak 17. 10. 2023. godine, učenici VIII i IX razreda, od kojih su većina članovi Geografsko-historijske
sekcije, u pratnji nastavnika Hadžiabdić Narcisa i bibliotekarke Krehić Enide, posjetili su predavanje

prof. Vedrana Zubića pod nazivom ZEZ, a u organizaciji Federalnog ministarstva. Predavanje je održano
u Centru za kulturu u Jelićevoj. Prije samog predavanja počastili su se u obližnjem restoranu.

Muzej optičkih iluzija

U srijedu, 25. 10. 2023. godine učenici 4-3 su u pratnji učiteljice Aide Iković posjetili Muzej optičkih iluzija. 
Imali su priliku da istraže različite prostorije ispunjene optičkim iluzijama, trodimenzionalnim slikama,

ogledalima, hodnicima koji izgledaju beskonačni i drugim vizuelnim trikovima. Svaki eksponat je pažljivo
dizajniran kako bi stvorio zapanjujuće vizuelne efekte i izazvao zbunjenost uma. Doživjeli su stvari koje se čine

nemogućim - hodanje po plafonu, mijenjanje veličine u odnosu na našu
sjenu, vidjeli sebe u bezbroj varijacija u ogledalu i još mnogo toga.

Narodno pozorište

Dana 24. 10. 2023. učenici trećih razreda posjetili su Narodno pozorište. Uživali su u baletnoj
predstavi "Palčica".

Festival bajke 

Dana 6. 11. 2023. godine učenici trećih i četvrtih razreda u pratnji učiteljica,
 asistentice Dunje Gračanin i bibliotekarke Enide Krehić posjetili su Festival bajke.

Uživali su u pripovijedanju bajki i teatru pripovijedanja.

„Pod nebom vedre vjere – Islam i Evropa u iskustvu Bosne“

Dana 30. 10. 2023. godine učenici IX razreda u pratnji razrednih starješina Enise Balićevac i Taiba Hadžića, nastavnika
Dževada Babića i Naide Poplate, te pedagogice Ajle Muharemović i bibliotekarke Enide Krehić posjetili su izložbu „Pod
nebom vedre vjere – Islam i Evropa u iskustvu Bosne“. Posjeta je realizovana u organizaciji Ministarstva za odgoj i

obrazovanje KS, Instituta za razvoj preduniverzitetskog obrazovanja i  Rijaseta Islamske zajednice u Bosni i Hercegovini.
U prostorijama Galerije Collegium Artisticum su nas dočekali kustosi koji su razgovarali sa učenicima. Istu izložbu

posjetila je i grupa učenika dodatne nastave Islamske vjeronauke sa svojom nastavnicom Ešrefom Fakić.

Historijski muzej 

Historijski muzej Bosne i Hercegovine je  i ove godine u mjesecu novembru organizovao manifestaciju Mjesec
muzeja. Učenici V1, V2, V3 i III3 razreda, zajedno sa svojim učiteljicama posjetili su osvježenu stalnu postavku

Opkoljeno Sarajevo, istražili eksponate i priče iz perioda opsade Sarajeva u pratnji kustosa. 
Učenici su uživali u pripremljenim radionicama gdje su mogli pokazati svoju kreativnost kroz izradu odjeće od

različitih materijala, pravljenja svijeća, crtanja i dizajniranja odjeće.

Mjesec muzeja 

POSJETA GAZI HUSREV -BEGOVOJ BIBLIOTECI

Tokom proteklog polugodišta učenici sedmih i osmih razreda su sa svojim razrednicima i bibliotekarkom
Enidom Krehić posjetili Gazi Husrev-begovu biblioteku koja čuva neprocjenjivo blago. Imali su priliku

pogledati kratki film o biblioteci i posjetiti muzejsku izložbu. 

🎭Posjeta Pozorištu mladih Sarajevo 🎭

U četvrtak, 7. decembra 2023. godine, učenici VII 1, VII 3 razreda i članovi Dramsko-
recitatorske sekcije posjetili su Pozorište mladih Sarajevo zajedno sa nastavnicama

Edisom Bajramović, Amrom Karić i Aidom Hasović.
Učenici su imali priliku upoznati se sa svijetom umjetnosti i vidjeti kako se glumci

pripremaju za predstave, koju šminku koriste, kako nastaju lutke, kako se pozornica
priprema za izvođenje predstave i još mnogo toga. Uživali su u čarima koje nudi

pozorište. 

Naši učenici u posjeti kinu CineStar 

Učenici naše škole posjetili su kino CineStar te uživali u različitim filmskim projekcijama. 
Učenici drugih razreda imali su priliku uživati, zabaviti se i učiti kroz projekciju animiranog filma

"Patrolne šape".
Učenici V-2 u pratnji učiteljice Nejre Popare uživali su u Školskoj sedmici u kinu CineStar gledajući
crtani film "Nikica", dok su učenici šestih razreda u pratnji razrednica i asistentice Dunje Gračanin

uživali u druženju uz projekciju animiranog filma “Guliverov povratak”.

Dana 14. 12. 2023. godine učenici VI-2 su u pratnji
razrednice Sabine Beširević posjetili Festival svjetla
Sarajevo. Uživali su u predivnom botaničkom vrtu

Zemaljskog muzeja Bosne i Hercegovine koji je ove
zime pretvoren u čarobno mjesto.

Magijom svjetla ispričane su zanimljive legende
uključujući vile i svijetleća čarobna bića. Neke od

atraktivnih scena upotpunjene se zvučnim efektima.

Svoju posjetu Festivalu svjetla upotpunili su obilskom
dijela postavki Zemaljskog muzeja Bosne i

Hercegovine

Festival svjetla Sarajevo

Zabavna lektira 

Učenici VII 3 i VIII 1 odjeljenja su u okviru predmeta Bosanski jezik i književnost sa nastavnicom Aidom Hasović na
kreativan način obrađivali lektire "Gromovo đule" i "Leteći razred". Skupa su rješavali kvizove, pravili panoe ili pica

lektiru, ali i novine.  Učenici VIII 1 odjeljenja su bili i veoma vrijedni, pa su nagrađivali jedni druge picom i
bombonama. 

PROJEKAT TREĆIH RAZREDA" Tegla uspomena sa raspusta"

Učenici trećih razreda završili realizaciju ljetnog projekta "Tegla uspomena sa raspusta".
Jedan od ciljeva ovog projekta  bio je razvijanje vještina javnog nastupa i izlaganja jer je svaki učenik

samostalno prezentirao svoj rad na kojem je radio tokom raspusta.

OKTOBARSKI SAJAM KNJIGA

Dana 11. 10. 2023. godine učenici IX razreda u pratnji razrednih starješina Enise Balićevac i Taiba Hadžića,
nastavnica Branke Popović i Emine Muminović, te pedagogice Ajle Muharemović i bibliotekarke Enide Krehić
posjetili su oktobarski sajam knjiga na Trgu djece Sarajeva u sklopu obilježavanja oktobra - mjeseca knjige.
Razgovarali smo sa bosanskohercegovačkim književnikom i urednikom izdavačke kuće “Zalihica” Almirom
Zalihićem, kao i predstavnicima drugih izdavačkih kuća koje  izlažu i prodaju knjige. Učenici su kupili knjige
za svoje kućne biblioteke, a u školi će se najviše obradovati  naši najmlađi korisnici  jer su nabavljeni novi

naslovi-slikovnice. 

POHVALE KNJIZI 
Dana 17. 10. 2023. godine u školskoj biblioteci  članovi Literarne sekcije od 3. do 5. razreda sa

učiteljicom Samrom Biščević i bibliotekarkom Enidom Krehić  obilježili su oktobar-mjesec knjige.
Razgovarali su o značaju knjiga, čitanju, raznim izvorima znanja, informacijama, kao i bibliotekama.

Kreirali su čestitke pod nazivom "Pohvala knjizi". Nakon toga su pisali literarni rad na temu:
"Zahvalan sam za..."

OKTOBAR-MJESEC KNJIGE

OKTOBAR-MJESEC KNJIGE  U NAŠIM UČIONICAMA 

Oktobar je mjesec knjige, pa u duhu s tim učenici 6-1, 6-
2, 7-1 i 7-2 su na časovima Bosanskog jezika i
književnosti, uživali u djelima Branka Ćopića,

Džemaludina Latića, Oskara Vajlda i Petra Kočića. 
Istražujući o ovim velikanima i njihovim djelima Orlovi

rano lete, Srebrena česma, Sretni kraljevć i Jazavac pred
sudom/Vukov gaj radili su plakate, prezentacije,
primjenjivali tehniku šest šešira i igrali kvizove.

Oktobar - mjesec knjige u našim učionicama 

Mjesec oktobar smo posvetili čitanju,
istraživanju, razumijevanju različitih književnih
formi. Posebno smo iskoristili časove lektire,

koje smo pretvorili u male radionice. 
Učenici 7-2 razreda su se istakli svojom

kreativnošću prilikom analize lektire "Jazavac
pred sudom"  Petra Kočića, pa smo kroz dva

časa upoznali djelo kroz prezentacije, učeničke
analize na panoima, razne ilustracije i na koncu,

dvije grupe učenika su učionicu pretvorile u
malo pozorište.

SVJETSKI DAN ZAŠTITE ŽIVOTINJA

U školskoj biblioteci je obilježen 4. oktobar, Svjetski dan zaštite životinja. Učenice VI razreda Nur
Bečić i Emina Hantalašević su ukazale na značaj ovog datuma, a  poručile su svima da trebamo biti

humani prema životinjama, te da im pomažemo ukoliko su povrijeđene.

Dječija nedjelja 

Posvetili smo toj veoma bitnoj sedmici brojne  redovne časove ali i vannastavne aktivnosti.
Pripremili smo radionice na temu dječijih prava,posjetili smo muzeje, parkove i spomen obilježja.

Napravili smo  tematske izložbe radova .
Govorili smo i o moći djece kroz poeziju.

Bogatstvom  sadržaja dali smo  na značaju ovoj nedjelji jer o djeci i njihovim pravima nikada nije previše govoriti.

SRETAN DAN NASTAVNIKA!

Brojnim i raznovrsnim aktivnostima obilježili smo
 Dan nastavnika. Kroz diskusiju, učenici petog razreda obradili su temu "Zašto su učitelji važni ".

Učenici prvog razreda otišli su u prvu šetnju sa učiteljicama.
U ostalim odjeljenjima razgovarali smo o nastavničkoj profesiji, pisali smo literarne radove i crtali crteže

posvećene nastavnicima.

Svjetski dan pošte

Dana 9.10. 2023. u produženom boravku organizovana je kreativna radionica povodom Svjetskog dana pošte. 
Tom prilikom učenici su se podsjetili na pravila pisanja i slanja pisama, izrade koverata, a najmlađi su

ilustracijom prikazali kako oni zamišljaju jedan poštarov dan.

Međunarodni dan djevojčica

Međunarodni dan djevojčica obilježava se
danas širom svijeta. Proglasila ga je

Generalna skupština UN-a 2011. godine s
ciljem da se podigne svijest o pravima

djevojčica koja su u nekim zemljama itekako
ugrožena.

U našoj školi, Međunarodni dan djevojčica
obilježili su učenici V-3 sa svojom

nastavnicom informatike Zerinom Paljanin.

Dan mentalnog zdravlja

Nastavnica Edisa Bajramović je sa učenicima
7-3  u okviru odjeljenske zajednice obilježila

Dan mentalnog zdravlja.
Učenici su kroz istraživački rad saznali nove
informacije o važnosti mentalnog zdravlja .

Razgovarali su  o tehnikama podizanja i jačanja
samopouzdanja  kao i važnosti ljubaznosti i

međusobnog uvažavanja.
 

Svjetski dan štednje

Obilježili smo 31. oktobar,
Svjetski dan štednje.
Učenici 5-3, u pratnji
učiteljice Đenane Hamzić
posjetili su Raiffeisen
banku. Razgovorom i
predstavljanjem načina
štednje naučili su kako
štedimo novac i zašto je
štednja važna.  Na kraju
dobili poklone od
zaposlenika banke.



Uz slogan „Iz gajbe zdravlje
vreba,to je ono što nam treba“
članovi Eko sekcije obilježili su

Svjetski dan hrane.
Učenici su upoznati sa historijom

obilježavanja Dana hrane.
Svjetski dan hrane se svake

godine obilježava 16.oktobra, na
dan kada je 1945. godine u sklopu
Ujedinjenih naroda (UN) osnovana

Organizacija za prehranu i
poljoprivredu. Ovaj dan se

obilježava u više od 150 zemalja
svijeta.

U proslavi Dan hrane sudjeluju i
brojne druge organizacije koje se

bave sigurnošću hrane,
smanjenjem gladi, konzumiranjem
uravnotežene prehrane i zdravlja.

Neke od uključenih organizacija su
Svjetski program za hranu i
Međunarodni fond za razvoj

poljoprivrede.
Na taj dan širom svijeta – u više od
150 zemalja, organiziraju se brojne

aktivnosti, koje uključuju
predavanja, sajmove,

poljoprivredne izložbe, konferencije
, maratone, koncerte, izlaganja
poljoprivrednih izuma, izložbe i

predstave.
Članovi Eko sekcije su pripremili

zanimljivosti o hrani, zašto je hrana
bitna, zašto je bitno da naša

ishrana bude raznovrsna, kako
izgledaju zdravi obroci.

Također, članovi sekcije su izradili
pano na kojem su nacrtali gajbu

punu voća i povrća koje nam daje
vitamine. Učenici su bojili,
izrezivali, crtali na panou.

Svjetski dan hrane
U produženom boravku učenici su sa svojim učiteljicama,

Ajlom Bogilović i Ajlom Krmdžić, obilježili Svjetski dan
hrane. 

Naši najmlađi  naučili  su koja hrana je zdrava, a koja ne,
izradili svog Zdravka i Nezdravka, te im pridružili

odgovarajuće namirnice. Stariji učenici prisjetili  su se
važnosti zdrave ishrane,  upoznali sa hranjivim

(nutritivnim) vrijednostima hrane te to predstavili kroz
semafor hrane.

Dan jabuke

 Kroz različite aktivnosti i radionice obilježili smo Dan jabuke. Na ovaj način podsjetili smo se da je
jabuka "kraljica voća" i jedna od najzdravijih voćnih vrsta neophodna u našoj svakodnevnoj ishrani.

Obilježavanje ovog datuma počelo je  1990. godine u Londonu s ciljem upoznavanja zdravstvenih
kvaliteta jabuke i njezinih mnogobrojnih sorti. Jabuka je predstavljena kao simbol fizičke, kulturne i

genetske raznolikosti koju je neophodno očuvati, a s vremenom su tradiciju obilježavanja Dana jabuka 
u svijetu prihvatile brojne škole, restorani, organizacije ističući tako važnost jabuke u zdravlju i

prehrani.

Završna faza projekta “Zelena revolucija”

Učenici prvog razreda su u saradnji sa ekološkom sekcijom koju vodi učiteljica Amra Hadžanović i
osobljem škole zasadili voćke u školskom dvorištu područne škole na Sedreniku. Ovo je završna faza

projekta “Zelena revolucija”.

Zdrava ishrana

Zdrava ishrana - uslov zaštite od bolesti i održavanje zdrave težine tema je časa
Odjeljenske zajednice koju su učenici VI-2 u četvrtak, 9. 11. 2023. godine,

realizirali sa svojom razrednicom.
Nakon kratkog razgovora i prezentacije o zdravoj ishrani i njenom značaju učenici
su podijeljeni u grupe pripremili voćnu salatu i limunadu te su ih s užitkom pojeli i

popili.

WORLD CHILDREN’S  DAY
MEĐUNARODNI DAN DJETETA, 20. novembar 

Učenici nižih razreda obilježili su ovaj datum prigodnim radionicama kroz igru, pjesmu i
zabavu.

Svako dijete je važno, a o pravima djeteta moramo učiti svaki dan.

Posjeta stomatologinja DZ Stari Grad 

Dana 23. 10. 2023. godine učenike trećih razreda posjetile su
stomatologinje Doma zdravlja Stari Grad. Razgovarali su o važnosti

oralnog zdravlja i zdravoj ishrani, te su obavljeni preventivni
stomatološki pregledi naših učenika.

Učešće u edukativno -zabavnom programu NuM 2023

U okviru programa NuM 2023 učenice VIII-1 Uma Mašić i Ajna Rožajac su sa nastavnicom
Građanskog obrazovanja/Demokratije i ljudskih prava, Elvedinom Ličanik, učestvovale u

programu "Noć u muzeju 2023". Manifestacija je organizovana  u Livnu gdje su mogli vidjeti
i bogat kulturno historijski program.

Program je finansiran od strane Ambasade Sjedinjenih Američkih Država u Bosni i
Hercegovini.

Općinsko takmičenje  “Misli mine”

Na Općinskom takmičenju pod nazivom “Misli mine” predstavnice naše škole osvojile su drugo
mjesto. 

Školu su predstavljale učenice Esma Muminović, Fatima Malagić i Zehra Šeko pod vodstvom
nastavnice Naide Poplate. 

Turnir osnovnih škola Općine Stari Grad u govornom pikadu

Na četvrtom turniru osnovnih škola Općine Stari Grad u govornom pikadu za slijepe učešće su uzeli i
naši učenici šestih razreda. Ekipno smo zauzeli treće mjesto, a školu su predstavljali: Merjem Kadić,

Amela Katica i Omer Šuvalija.

Učenici sedmih razreda  proveli su divne  dane na Bjelašnici i Igmanu u okviru Škole planinarstva koju
organizuje Ministarstvo za odgoj i obrazovanje KS u saradnji sa Institutom za razvoj preduniverzitetskog

obrazovanja KS. 
U pratnji učenika bili su nastavnici: Dževad Babić, Nedina Bećirević, Edisa Bajramović, Amra Karić i pripravnica

Naida Poplata.

PLANINARENJE

Saradnja policije i škole

U mjesecu oktobru ostvarena je suradnja PU Stari Grad i JU OŠ „Mula Mustafa Bašeskija“.
Službenica spomenute PU održala je niz predavanja učenicima od I do V razreda, te učenicima od
VI do IX razreda u obje naše škole. Učenici nižih razreda, od I do IV upoznati sa temom
„Bezbjednost djece u saobraćaju”, dok su učenici od V do IX razreda imali priliku učestvovati u
radionici “Sigurnost djece u digitalnom okruženju”. 

Radionica pod nazivom: Razvoj psihofizićkog
zdravlja učenika 

U okviru časova odjeljenske zajednice, iz oblasti
zaštite psihofizičkog zdravlja učenika i razvoja

pozitivne slike o sebi u funkciji mentalnog zdravlja
učenika, pedagogica Ajla Muharemović održala  je

radionice u VI1, VII2 i VIII2 razredu.
 Učenici su istakli svoje vrline, sposobnosti i

prepoznali ih kod svojih drugova iz razreda, te
razmijenili mišljenja o situacijama u kojima su bili

ponosni na sebe.

Radionica izrade bookmarkera 

Knjige su naše blago i trebamo ih
čuvati, zato su dana 8. 11. 2023. godine

učenici 3-2 i 6-3 u školskoj biblioteci
kreirali bookmarkere.

Radionicu izrade bookmarkera je
organizovala i vodila bibliotekarka

Enida Krehić.

"Dabar - informatičar"

Naši učenici  od šestog do devetog razreda i ove
godine su imali priliku da učestvuju u izazovu 

"Dabar - informatičar". Aktivnosti vode nastavnice
Zerina Paljanin i Edisa Bajramović.

MEDIJSKA I INFORMACIJSKA PISMENOST

U saradnji sa Fakultetom političkih nauka Univerziteta u Sarajevu provode se aktivnosti
osnaživanja bibliotekara i nastavnika u osnovnim i srednjim školama Kantona Sarajevo da
promovišu interkulturalnost, dijalog i da podučavaju medijsku i informacijsku pismenost. U

navedenim aktivnostima učestvuje bibliotekarka naše škole, koja će u saradnji sa nastavnicima
realizovati teme iz ove značajne oblasti.

Dana 15. 11. 2023. godine u VI-2  je realizovana prva u nizu radionica „Pravila lijepog i pristojnog
ponašanja na internetu”.  Djeca imaju pristup raznim izvorima znanja putem informacijsko-

komunikacijskih tehnologija, te ih je potrebno kritički vrednovati i naći one koji su vjerodostojni. 
Zato je važno prvo naučiti i ponoviti pravila  lijepog ponašanja i komuniciranja na internetu.

Moramo znati čuvati i poštivati našu, ali i tuđu privatnost, paziti na svoju sigurnost, ali i lijepo se
ophoditi prema sagovorniku.

Ove aktivnosti će se realizovati u predmetnoj nastavi.
Realizovanoj radionici je prisustvovala doc. dr. Anida Dudić-Sijamija s Fakulteta političkih nauka

u Sarajevu,  te direktorica škole Emina Mujan i pedagogica Ajla Muharemović. 
Radionicu su realizovale bibliotekarka Enida Krehić i nastavnica Sabina Beširević.

PROFESIONALNA ORIJENTACIJA UČENIKA

U petak, 1.12.2023.godine održana je radionica za učenike 9. razreda na temu profesionalne
orijentacije i informisanje kroz promociju zanata. Članovi Obrtničke komore KS su na interesantan

način prezentirali stare i tradicionalne zanate, te istakli prednosti ove vrste budućeg zanimanja
učenika.

Šesnaest  dana aktivizma protiv
rodno zasnovanog nasilja 

Članovi Dramsko-recitatorske sekcije
pridružili su se globalnoj kampanji "16

dana aktivizma protiv rodno
zasnovanog nasilja". 

Godišnja kampanja počinje na
Međunarodni dan borbe protiv nasilja
nad ženama 25. novembra i traje do

10. decembra, kada se obilježava Dan
ljudskih prava. 

S T O P nasilju nad ženama i
djevojčicama‼  



Školske aktuelnosti
"Nijedno dijete bez paketića”

Kako bi sva djeca u Bosni i Hercegovini, bez obzira na imovinsko stanje, osjetili
novogodišnju čaroliju, i ove godine je pokrenuta akcija "Nijedno dijete bez

paketića”.
Vođeni prelijepim osjećajem pomaganja drugima i sa saznanjem da je malo

potrebno da nekog usrećimo učenici IV-3 razreda vrlo rado su se odazvali akciji. 
Mi smo se zabavili u nastojanju da i ove zime  izmamimo što veći broj osmijeha na

licima najmlađih .

Projekat Vijeća učenika “Obraduj nekoga”

Vijeće učenika JU OŠ “Mula Mustafa Bašeskija” pokrenulo je i realiziralo akciju prikupljanja
paketića za djecu. Odazivom učenika, roditelja i nastavnika napravljeni su paketići i isti su

donirani udruženju “Obraduj nekoga”.

Humano srce naših učenika 

Anger Managment / Upravljanje ljutnjom

U toku mjeseca oktobra u drugom razredu realizovana je vannastavna aktivnost pod nazivom Anger
Managment/Upravljanje ljutnjom. 

Kroz razne aktivnosti i tehnike ostvareni su planirani ishodi. Neki od njih su:
prepoznavanje,kontrolisanje,savladavanje emocije ljutnje, usvajanje timskog rada i podrške, istrajnost i

upornost u radu. 
Izradili smo “kućicu emocija” gdje su učenici svakodnevno,  putem emotikona, bilježili emocije prije i

poslije nastave. 
Međupredmetne poveznice: 

- Bosanski jezik “Ja sam snažniji od ljutnje” - rad na tekstu 
- Muzička kultura “Kad se ljutiš” pjevanje

 -Tjelesni i zdravstveni odgoj igre opuštanja “Diši kao medo”, “Diši kao zečić” igra “Baci kocku”
 - Izlet na Igman

- Likovna kultura “Raspoznavanje emocija ljutnje”
- Sprečavanje i reagiranje na emocije ljutnje može poboljšati obrazovne ishode kod djece i pomoći u

postizanju obrazovnih ciljeva. 

Dan pronalazača 

Na časovima tehničke kulture u odjeljenjima VIII 1 i VIII 2 dana 12. 10. 2023. je obilježen Dan pronalazača
kroz prigodne prezentacije i izradu panoa nakon  istraživanja na temu  najznačajnijih ličnosti za period I i II

industrijske revolucije. Naučnicima  i izumiteljima koji su svojim pronalascima promijenili svijet i doveli do toga
da bez električne energije ne možemo zamisliti svakodnevni život izrazili smo zahvalnost za sve ono što su

nam ostavili i time olakšali naše živote. 

Ogledni čas Muzičke kulture 
U okviru nastavnog predmeta Muzička kultura

učiteljica Rasiha Bučo je prema konceptu
međupredmetne korelacije, sa akcentom na

aktivnosti učenika, održala ogledni čas u odjeljenju
V1. Nastavno područje Stvaralaštvo i reprodukcija
podarilo je mogućnost realizacije nastavne jedinice
"Pekar" N. Smaković (uvođenje tonova c1- e1- g1).

Ogledni čas u okviru nastavnog predmeta Bosanski jezik i književnost, Hrvatski jezik i književnost, Srpski
jezik i književnost 

U okviru nastavnog predmeta Bosanski jezik i književnost,Hrvatski jezik i književnost,Srpski jezik i
književnost realiziran je tekst "Deda i repa", narodna priča, po definisanim ishodima učenja u skladu sa

predmetnim kurikulumom u Kantonu Sarajevo. Realizatorica časa je učiteljica Amra Lukačević u odjeljenju I-
3. Koncept časa zasnovan je na međupredmetnoj korelaciji,sa akcentom na aktivnosti učenika

Kurikularne aktivnosti u V2 razredu
Mjesec: novembar

Tema: jesen
Učenici V2 razreda naše škole imali su zanimljivo iskustvo učenja kroz korelaciju četiri nastavna

predmeta: Bosanski jezik i književnost, Likovna kultura, Engleski jezik i Njemački jezik.
Na času Bosanskog jezika i književnosti, učenici su obradom informativnog tekst "Jesen" naučili

mnoštvo novih informacija koristeći se KWL tabelom. S radošću su pronalazili nove činjenice i dijelili ih
sa drugima. Na času Engleskog jezika, učenici su preko PowerPoint prezentacije upoznali osnovne

pojmove godišnjeg doba jesen. Nakon odgledane Autumn/Fall prezentacije učenici su dobili
interesantne 'jesenje mozgalice' uz koje su na kreativan način usvojili nove pojmove.

Na času Njemačkog jezika, učenici su uz pomoć ilustracija usvajali nove pojmove koje su kasnije
koristili prilikom pisanja Herbstbuchlein-a (jesenjeg dnevnika). Dnevnik sa zadacima su popunjavali

samostalno, a kasnije razmjenjivali informacije sa drugim učenicima. Na času likovne kulture, učenici
su pravili tzv. 'bookmarks' sa jesenjim motivima koji će djeci poslužiti prilikom čitanja lektira i drugih

knjiga. Kurikularne aktivnosti realizovale: Nejra Popara Vragović, Nedžma A. Beganović i Tamara
Hrnjaković.

Biologija - ogledni čas 
U ponedjeljak, 20. 11. 2023.godine održan je ogledni čas iz Biologije u odjeljenju VII-2 .

Čas je realizovala nastavnica Edina Čomor na temu „Građa lista“ a prema ishodima učenja. Korelirani
su predmeti Informatika, Bosanski jezik i književnost i Likovna kultura. Istražujući na zanimljiv način
građu, ulogu i značaj lista kroz primjere praktičnog rada učenici su istraživali fascinantnu pojavu u

prirodi, opadanje listova. Ova međupredmetna povezanost pružila je mogućnost učenicima da izraze
svoju kreativnost i iskoriste list kao pjesničku inspiraciju, te da se uz glumačke sposobnosti dobro

zabave. 

Historijski čas 

U utorak, 21. 11. 2023.godine u devetim razredima održan je historijski čas povodom 25. novembra,
Dana državnosti Bosne i Hercegovine. Nastavnica Historije, Anita Suša,upoznala je učenike sa jednim

od najvažnijih datuma iz historije naše domovine. Kroz zanimljive činjenice govorila je o važnosti
očuvanja Bosne i Hercegovine, naše jedine domovine. 

Dan državnosti Bosne i Hercegovine, 25. novembar, u našoj školi obilježen je mnogobrojnim
aktivnostima. Učenici su pisali, crtali, bojali, tkali u čast naše jedne i jedine domovine, Bosne
i Hercegovine. Sve aktivnosti povodom Dana državnosti Bosne i Hercegovine krunisane su

priredbom koja je održana u petak, 24. 11. 2023. godine. Vrijedni učenici, učiteljice i
nastavnici pripremili su bogat program kojim smo obilježili ovaj važan dan, Dan državnosti
naše domovine. Svim svojim aktivnostima iskazali su ljubav i jasno poručili: Domovina se

znanjem brani, domovina se osmijehom grli i svim bićem voli!

Dan državnosti Bosne i Hercegovine, 25. novembar

Intervju sa ...

Koji Vam je predmet bio najdraži u osnovnoj školi, a koji nastavnik?

 Voljela sam predmet koji se zvao Domaćinstvo, nešto slično sadašnjoj Kulturi življenja, možda najviše zbog
moje divne nastavnice Hibe i njenog pristupa nama djeci, kao i praktičnih i životnih lekcija kojima nas je

učila. Jedan period smo čak zajedno radile kao kolegice u školi.

Jeste li se kao dijete zamišljali u ulozi pedagogice ili ste htjeli biti nešto drugo?

 Kao dijete nisam, ali pri kraju srednje škole radila sam istraživački rad na polju pedagogije i psihologije.
Tada me privukao ovaj plemeniti poziv koji podrazumijeva pomaganje mladima u životnom razdoblju kada

razvijaju svoje ideje, misli i ideale.

Kako volite provoditi slobodno vrijeme nakon što završi radni dan?

Vrijeme provodim sa porodicom i prijateljima, opušta me druženje sa dragim osobama i boravak u prirodi.
Po prirodi sam dinamična osoba, tako da sam uvijek u pokretu.

 
Molim Vas da nam objasnite što je zapravo pedagogija i čime se tačno bavi?

U najkraćem, pedagogija se bavi proučavanjem odgoja, odnosno metoda i sredstava kojima se ostvaruju
određeni odgojni ciljevi i svega onoga što utiče na razvoj ličnosti djece i mladih. 

 Šta je u opisu posla pedagoga?

Pedagog prije svega sarađuje sa učenicima, nastavnicima i roditeljima. U tom smislu posao pedagoga može
biti veoma iscrpljujući, jer u praksi podrazumijeva uključenost u rješavanje najraznovrsnijih problema i
preplitanje sa drugim sistemima, porodičnog, kulturnog na školski. Rad sa učenicima počinje od samog

upisa u prvi razred i procjene zrelosti djeteta za polazak u školu, praćenje savladavanja gradiva i
prevazilaženja teškoća u učenju i ponašanju kroz kroz otkrivanje uzroka lošeg školskog uspjeha ili

neprilagođenog ponašanja učenika, pa sve do profesionalne orijentacije učenika na kraju osnovnoškolskog
obrazovanja. Uz rad sa učenicima, bilo individualni ili odjeljenski, pedagog ostvaruje saradnju sa roditeljima

kao ključnim sudionicima u životu djeteta, isto tako i sa nastavnicima kao učesnicima i realizatorima
nastavnog procesa. Bez nabrajanja konkretnih poslova, rekla bih da je pedagog uključen u svaki dio

školskog života.

Pedagogice, hvala Vam na odvojenom vremenu za ovaj
intervju koji ćemo objaviti u ovom broju školskog časopisa
“Čarobna riječ”. Za početak, kažite nam ukratko nekoliko

rečenica o sebi. 

Moje ime je Ajla. Rođena sam u Sarajevu, ovdje sam završila
osnovnu školu i Prvu gimnaziju. Diplomirala sam na

Filozofskom fakultetu u Sarajevu 2006. godine. Bila sam
učenik naše škole, a sada sam zaposlenik već 15 godina.

pedagogicom, Ajlom Muharemović



 Kako biste opisali ponašanje učenika naše škole, ima li u našoj školi puno učenika s problematičnim
ponašanjem?

Problematično ponašanje uvijek u pozadini ima nešto drugo. Nekad je to nezadovoljstvo sobom,
potreba za komunikacijom, nezadovoljstvo okolinom, nedostatak radnih navika, nesređenost

porodičnih odnosa.Činjenica je da su u školi djeca uzrasta od šest do petnaest godina, a to je veliki
period u kojem svako od njih prolazi fizički rast i psihički razvoj i razumljivo je da neka djeca imaju
dileme ili izazove u odnosima s vršnjacima, neke porodične situacije koje se dese kroz taj period

odrastanja. U svakom slučaju, zajedničkim nastojanjima pokušavamo riješavati problem, a trudimo se
djelovati i preventivno kako bi se izbjegli neželjeni događaji. Činjenica da nekoliko učenika ima

izrečenu odgojno disciplinsku mjeru govori u prilog tome da je mali broj učenika sa neprilagođenim
ponašanjem.

 Na koji način rješavate probleme s takvim učenicima? Ima li neka učinkovita metoda? 

Učenici dođu na razgovor, podijele svoja razmišljanja ili problem. Najčešće se radi o spletu više
okolnosti, što zahtijeva i rješavanje na više nivoa. Ako postoji razumijevanje i dobra volja, te

kompetencije i saradnja porodice i samog djeteta, velika je mogućnost da se problem riješi. Ponekad, i
pored svih nastojanja da se djeluje i prevaziđe problem, uz nepodržavajuću porodičnu situaciju ili
otežavajući rizični faktor, do rješenja i pozitivnih pomaka je teško doći. U ovom poslu ne postoji

čarobna formula, niti čarobna riječ koja će dovesti do promjene koja je vidljiva odmah. Smatram da je
učinkovita metoda razgovor i komunikacija, a to djeci najviše nedostaje, da kažu, čuju i razumiju, i kući

i u školi.

Često držite radionice s učenicima. Volite li držati radionice i zašto su Vam korisne?

Volim radionice jer se učenici relaksiraju od “predmetnih” časova i razgovaramo o temama koje se tiču
njih ili njihovih interesa. Kroz opuštene i neformalne aktivnosti se može puno toga doznati o

razmišljanju djece.

Današnja djeca često nekvalitetno provode svoje slobodno vrijeme. Imate li savjet za kvalitetnije
provođenje slobodnog vremena?

 Savjet bi svakako bio što više druženja i opuštajućih aktivnosti, onih koje nisu vezane isključivo za
takmičenja i nastavu. Bitno je imati period u danu ili sedmici kada organizam treba opustiti od svih

užurbanih stvari ovog vremena. To može biti odlazak u prirodu, kino, zanimljiva knjiga, muzika, klizanje,
bicikliranje…

Šta Vas najviše veseli u poslu, a šta žalosti ili ljuti?
Veseli me kada vidim nasmijanu djecu, sretnu i neopterećenu u svakom smislu, al i kada se problem i

situacije uspješno riješe. Rastužuju me teške i ružne životne priče, a ljuti me kada ne postoje
mehanizmi da se nešto riješi u pozitivnom svjetlu.  Ljuti me i nedostatak kulture i netaktičnost u

komunikaciji.

  I na kraju, imate li poruku za učenike naše škole?

Budite dobre osobe, vrijedne, njegujte  pozitivne odnose sa ljudima u svojoj blizini, sa članovima
porodice i sa vršnjacima. Trudite se da budete pozitivni i okruženi istim takvim osobama.

 Hvala Vam na odvojenom vremenu!

Intervju sa...



Neki novi klinciNeki novi klinci  

Moje ime je Asja Terzić. Učenica sam
VIII-1 razreda OŠ “Mula Mustafa

Bašeskija”. Pored školskih obaveza
redovno sam posvećena treninzima.
Treniram hokej već 3.5 godine i sa

svojim timom postižem zavidne
rezultate. Naročito se ističu rezultati
sa dva kupa u Sisku i Subotici gdje
smo osvojili prvo mjesto, ali i kup i

Novom Sadu gdje smo osvojili drugo
mjesto. 

Zovem se Ajna Rožajac i učenica sam OŠ “Mula Mustafa Bašeskija”. Pored školskih obaveza
aktivno treniram ples od svoje četvrte godine. Učestvovala sam na nizu međunarodnih i državnih

takmičenje na kojima sam osvajala  uglavnom zlatne medalje. Bila sam državna prvakinja u
standardnim plesovima i viceprvakinja u latinoameričkim plesovima.

Ples je divan sport koji vas puni pozitivnom energijom i vraća osmijeh na lice!



Neki novi klinciNeki novi klinci  

Moje ime je Lana Čaušević. Odlična sam učenica VIII-1 razreda Osnovne škole „Mula Mustafa
Bašeskija“. Sa četiri godine sam počela trenirati sportsku gimnastiku i balet. Nakon par godina se

rodila moja ljubav prema plesu, koji sam počela trenirati sa sedam godina. Od tada do danas
treniram latinoameričke i standardne plesove. Školske obaveze su moj prioritet, a treninzi su

svakodnevna aktivnost koja me opušta i ispunjava. Iako ples za mene predstavlja hobi i zabavu, u
prethodnom periodu sam ostvarila i neke zapažene rezultate, na domaćim i regionalnim

takmičenjima. Osim plesa, koji treniram aktivno, uživam i u drugim aktivnostima poput slikanja,
plivanja, skijanja i klizanja.

U zadnje vrijeme sam ostvarila sljedeće uspjehe:
·1. mjesto – International Dance Competition Makedonija ST (20. 11. 2022. godine)

·1. mjesto – Turnir u LA plesovima Zenica (11. 9. 2022. godine)
·1. mjesto – Turnir u LA plesovima Zenica (13. 6. 2021. godine)
·1. mjesto – Turnir u LA plesovima Tuzla (22. 5. 2021. godine)

·2. mjesto – Državno prvenstvo u LA i ST plesovima Sarajevo (13. 11. 2022. godine)
·2. mjesto – Best open LA Beograd (9. 4. 2022. godine)
·2. mjesto – Best open ST Beograd (09.04.2022. godine)
·2. mjesto – Turnir u ST plesovima (11. 9. 2022. godine)

·2. mjesto – Kup Balkana STB Brčko (11. 3. 2023. godine)
·3. mjesto – Državno prvenstvo u LA Sarajevo (19. 11. 2021. godine)

·3. mjesto – Kup Balkana STO Brčko (11. 3. 2023. godine)
·3. mjesto – Turnir u LA i ST Čačak (7. 5. 2023. godine)

·3. mjesto – International Dance Srbija (5. 6. 2021. godine)
·3. mjesto – Turnir u LA i ST plesovima Brčko (13. 3. 2021. godine)



Čarobni grah

Bila je to obična srijeda u Divogradu. Otišao sam na pijacu i
kupio jednu domaću koku, znate onu običnu, kakvih ima

gomila. Vratio sam se kući, obukao svoju najdražu pregaču,
spremio sastojke i bio sam spreman da počnem da si kuham

ručak. Već je prošlo 2 sata i ja sam umirao od gladi pa sam htio
što brže da pristavim kokoš da se peče. Začini su već bili
spremni, samo mi je još falilo da pripremim koku i biti će
spremna da ide u rernu. Taman što sam postavio sto, na

prozoru sam vidio jednog minijaturnog dječaka kako mi ulazi u
kuću. Bio je toliko malen da sam pomislio da je buba. Krenuo

sam da hodam prema njemu, da ga pomaknem na sigurno kako
ga ne bih slučajno zgazio. Vjerovatno se uspaničio kada me je

vidio, jer je počeo da bježi. Iako sam ja puno veći od njega,
nisam ga uspio stići. Ne kažem ja da sam u najboljoj kondiciji
ali i on za tako malog čovjeka podosta je brz. Krenuo je da trči

prema kuhinjskom stolu, gdje je stajala hrskava, marinirana
koka. Dječak se uspio popeti do nje i počeo je nositi sa

soboom! Iskočio je iz kuće sa kokoškom i sišao niz nekakvo
veliko stablo koje sam ja prvi put u životu vidio. Krenuo sam i

ja da se spuštam kako bih popričao sa tim dječakom da mi
vrati koku, ali na pola stabla vidio sam dječaka kako ga

sjekirom sječe. Stablo je počelo pucati. Pao sam, srećom ta
visina za mene nije bila strašna, samo sam povrijedio nogu, ali

zbog toga nisam mogao nastaviti trčati za dječakom. Stablo
nije bilo sasvim posječeno, i premda je bilo teško, uspio sam

se vratiti nazad u Divograd. Vjerovatno se ova moja priča
proširila u gradu malih ljudi prikazujući me kao zlikovca, a

ustvari žrtva sam bio ja jer sam taj dan ostao gladan.

Haja Cabrera 9-1

Perom i kistom naših učenika 

Priča o Trnoružici

Ovo je priča o meni, o Trnoružici, djevojci čiju su sudbinu
isplele vile i vilenjaci u tajanstvenoj šumskoj čistini.

Rođena sam u malom selu, daleko od ove bajkovite šume,
okružena porodicom i običajima običnih ljudi. Moj život se

nepovratno izmijenio tog dana kada sam proslavila
osamnaesti rođendan. Tri zla duha, Rumenka, Zlodorka i
Morula, pokušale su me prokleti. No, bila sam pripravna.

Posjedovala sam vlastitu kletvu, skrivenu u trnu
ruzmarina, to je bila moja zaštita. Pravila sam se ranjivom,

namjerno se ubadala u trn, ali nikada se zaista nisam
ozlijedila. Mislim, ko bi rekao da je trn u ruci vrlo koristan

kad vas zadesi prokletstvo?
Šumska čistina oko nas postajala je sve tajanstvenija i
nepristupačnija dok su godine prolazile. Moja želja za

istraživanjem svijeta izvan granica našeg malog
kraljevstva rasla je iz dana u dan. Jednog dana naišao je

mladi putnik, princ Filip. 
Tačnije, James Bond u akciji, samo s više čarobnog trnja i

bez tajnih uređaja, te umjesto savremenog automobila
stigao je na sporom magarcu – ali, naravno, nema potrebe

da budemo previše sitničavi, zar ne? 
Zajedno s princezom Ariel, koja mu je pružila pomoć da

preplivaju mora, jer bi se sam sigurna sam utopio, uspio je
doći do moga kraljevskog kreveta. Pa, princ nije samo
spasio damu u nevolji, već je imao i podršku čitavog

Disney univerzuma. Bila mu je neophodna, jer koliko god
se trudio biti junak, uvijek se saplitao, kao da je imao dvije

lijeve noge.
U mom slučaju, zaboravite na serije i filmove, jer sam

odrvenila čekajući da me poljubi. Ne znam zaista, šta ga je
tad omelo. Samo je mlatarao rukama i nogama, kao da ga
je napao roj pčela. I tako čekajući poljubac, konačno sam

osjetila toplinu njegovih usana.
Kraljevina je procvjetalo u slavlju i radosti. I naravno, da
uvijek nosim trn u ruci za svaki slučaj i držim princa „na

oku“, da ne upadne u neku nevolju!

Belma Hantalašević 9-1 

PRIČA O BOSANSKOM ZMAJU IZ BLAGAJA     

Nekada davno u gradu Blagaju živjela je jedna mlada
istraživačica. Pored blagajske tekije penjala se na stijene i
tražila drago kamenje. Često je to radila ali tog dana stijene

su bile veoma klizave. Okliznula se na jedan kamen i upala u
vema hladnu vodu rijeke Bune.

U blizini stijena bila je pećina iz koje je izvirala Buna. U 
pećini je živio ogroman zmaj. Stariji stanovnici su pričali o

tome ali ona nije vjerovala u te priče. Govorili su da je
strašan i opasan.

Kada je upala u vodu počela  se smrzavati. Zmaj je vidio i
nježno izvadio iz vode.

Odnio je u svoju pećinu i ugrijao vatrom koju je zapalio
svojim vatrenim dahom. Na početku je bila zbunjena ,

uplašena i mislila je da sanja. Kasnije je shvatila da je zmaj
dobar i plemenit te da je neće povrijediti. Razgovarali su

osmijesima i pokretima tijela.
Provela je s njim neko vrijeme dok nije skupila snagu da

izađe iz pećine.
Nikome nije rekla za njega jer se plašila da ga neko ne

povrijedi. Postali su prijatelji.Često ga je krišom posjećivala.

Farah Kadić V-2

PRIČA O USAMLJENOM ZMAJU           

Nekada davno živjela su dva druga. Šetali su livadom i ugledali pećinu. Bili
su radoznali. Odlučili su da uđu u pećinu. U pećini je bio ogroman strašni

zmaj. Uplašili su se i počeli trčati. Zmaj ih je dozivao i govorio im da on nije
opasan te da bi volio da budu prijatelji. Dječaci su zastali i bojažljivo ga

pogledali. Pitali su ga zašto bi htio da mu oni budu prijatelji. Zmaj je rekao
da je veoma usamljen i da nema više zmajeva sa kojim bi se družio.

Također, rekao im je i da ga ljudi žele uništiti, a da im on ništa loše ne čini.
Dječacima je bilo veoma žao zbog toga. Obećali su mu da će postati

prijatelji i da će ga pokušati zaštititi od zlih ljudi. Često su se nakon toga
sastajali na livadi i družili. Uvijek su pazili da ih ne vide ljudi koji žele

uništiti zmaja. 
Arman Hadžiavdagić V-2

PRIČA O PAMETNOM ZMAJU

Nekada davno u malom selu živjela je jedna djevojčica. Živjela je sa svojim roditeljima koji
su bili jako siromašni. Jednog dana otac joj je rekao da ide sa njim pecati ribu kako bi

obezbijedili hranu. Djevojčica je uvijek slušala roditelje pa je tako bilo i ovaj put. Spremila
se i pošla u ribolov sa ocem. Dok su pecali, djevojčica je primijetila kako nešto veliko pliva
u vodi. Pomislila je da je to neka velika riba pa je krenula reći ocu. No, riba je otplivala na
drugu stranu. Djevojčica je otrčala za ribom, a njen otac to nije ni primijetio. Kada je stigla
ribu dala joj je malo hrane, ali riba je nije pojela. Djevojčica je bila zbunjena. Kada je malo
bolje pogledala shvatila je da to nije riba nego veliki vodeni zmaj. Bila je jako uplašena.

Pokušala se vratiti ocu, ali je shvatila da se izgubila. Ono što ona nije znala bilo je to da je
ovaj zmaj zapravo dobri zmaj. On je upamtio put kojim je išao i pomogao je djevojčici da
se vrati ocu. Otac se jako zabrinuo, ali kada je vidio djevojčicu bilo mu je lakše. Zmaj je
pobjegao kako ga ljudi ne bi vidjeli. Djevojčica je sve ispričala ocu. On nije vjerovao dok

idućeg dana nije otišao sam na pecanje. Tada ga je i on vidio. Otišao je u selo i rekao
ljudima šta je vidio. Svi su se digli da ubiju zmaja. Djevojčica je to vidjela i otišla za njima.

Pokušavala ih je zaustaviti. Zmaj ih je čuo i sakrio se. Bio je jako uplašen. Djevojčica je
zaustavila seljane i objasnila im da je on dobri zmaj, te da bez njegove pomoći ona ne bi

bila tu. Svi su se izvinili zmaju i on im je oprostio.

Nadija Muhović V-2

PRIČA O BOSANSKOM ZMAJU                                   

Davno, već se i zaboravilo, živjela su dva siromašna brata.
Često su išli u lov kako bi obezbijedili hranu za svoju

porodicu. Lovili  su sitne životinje i ptice. Kada su se jednog
dana vraćali iz lova jedan od njih je ugledao veliku pticu.
Mislio je da je to neka zla i okrutna ptica. Krenuo je gađati
kamenjem. Drugi brat je shvatio da to nije ptica nego naš

bosanski zmaj. Rekao je bratu da to odmah prestane raditi i da
mu se izvini. Zmaj ga je pogledao i blago mu se nasmiješio.
Postali su prijatelji. Često im je pomagao da zapale vatru u

šumi kada su drva bila mokra, a oni u lovu. 
                                                 

                                                                                  Elif Fatkić III-1

PRIČA O ZMAJU IZ JAJCA                             

Nekada davno u jednom malom selu u Bosni živio je jedan dječak.
Maštao je o raznim avanturama i često je odlazio na putovanja. Tako je

otputovao u Jajce da vidi čudesni vodopad. Ljudi su pričali da tu u blizini
živi strašni zmaj. Dječak se nije nimalo plašio, ali je bio veoma radoznao.
Želio je vidjeti zmajevu pećinu. Naginjao  se preko ograde u nadi da će je
ugledati iza vodopada. U jednom trenutku izgubio je ravnotežu i upao u
uzburkanu rijeku. Ona ga je nosila lijevo i desno. Vukla ga je u dubine i

vrtloge. Dječak se počeo gušiti i gubiti svijest. U tom trenutku ga je nešto
podiglo i odnijelo prema obali. Bio je to zmaj. Nije bio ni strašan ni zao.

Bio je tužan. Objasnio je dječaku da ga se svi boje, ali da nemaju razloga.
Međutim, tada su se začuli uzvici i glasno pljeskanje. Ljudi su se okupili
oko ograde. Svi su vidjeli dobro djelo i veliko zmajevo srce. Više nije bio
strašni zmaj iz noćnih mora nego simbol hrabrosti, dobrote i velikog srca

Bosne i Hercegovine.

Nahla Bektić III-1

PRIČA O ZMAJU, NAVIJAČU FUDBALSKE REPREZENTACIJE

Jednom davno reprezentacija zmajeva igrala je fudbalski meč protiv reprezentacije Crne
Gore. Kada je go zabio slavni igrač Safetoni S. iznad stadiona je nadletjela velika ptičurina.
Cijeli stadion je pogledao prema gore. Kada su malo bolje pogledali, vidjeli su da je to zmaj

koji leti okolo. Nisko je letio i svi su se uplašili, ali samo Safetoni nije. Sudija je morao
prekinuti utakmicu jer su svi gledali gore. Savićoni je šutirao i dao go prije prekida. Bilo je

izjednačeno. Zmaj se u tom trenutku naljutio i rignuo vatru i svi su vrisnuli. Odletio je u
svoju pećinu. Safetoni ga je pratio po tragu spržene trave koji je ostavljao zbog svoje vatre.
Kada je stigao do pećine vidio je da ima rep koji je dug tri metra, ljuske na leđima šiljate kao

nož i žute kandže. Malo se uplašio, ali onda je vidio zmaja kako plače. Upitao ga je zbog
čega plače, a on mu je rekao da je on bosanski zmaj i da jako voli fudbal. Jako ga je

ražalostio današnji rezultat. Safetoni mu je rekao da to nije važno i da će sljedeći put biti
bolje. Počeli su da razgovaraju, Safetoni se brinuo zbog dolaska zime i poželio je da učini

nešto lijepo za zmaja. Rekao je da će mu prije odlaska u Pariz sašiti jednu ogromnu deku od
100 metara kako bi se mogao pokriti. Kada je Safetoni letio za Pariz iz aviona je vidio zmaja

koji leti sa ogromnom dekom na leđima. Bio je sretan i nasmijan.

Adi Ražanica III-1

PRIČA O MOSTARSKOM  ZMAJU

Dječak Ismail volio  je ljeto jer bi tada išao kod bake u Mostar. Volio je plivati i
skakati u rijeku Neretvu. Tako se zabavljao svaki dan sa svojim drugovima.
Međutim, jedne sunčane srijede kada je išao na Neretvu sa drugom Markom

dogodila se nezgoda. Marka je bilo strah da skoči, ali Ismail ga je htio naučiti.
Kada mu je pokušavao  objasniti pokrete on se okliznuo i završio na stijeni sa

koje je visio. Marko mu je pokušao pomoći al i on se okliznuo. Upali su u
hladnu neretvansku vodu koja ih je počela nositi. Tada je doletio bosanski

zmaj. Imao je boje bosanske zastave. Izvukao ih je iz vode. Stavio ih je na leđa i
poletjeli su prema nebu.Zmaj je bio ljubazan i drag. Letjeli su iznad Mostara i
Veleža.Drugovi su bili iznenađeni i sretni. Nježno ih je spustio na tlo i otisao.

Taj dan je za njih  zauvijek  ostao nezaboravan .

Emina Bašović V-2

Knjiga pravde

Šta je to pravda?
Ko će to znati

O tome se stvarno
Može pisati.

Mogla bi evo pisati tako
Kako je pravedno da bude

Sretno dijete svako.
O pravdi cijeloga svijeta

I o tome kako nam pati naša
Planeta.

Kako su ratovi koji se vode
Oteli djeci pravo slobode.

Kako se nepravda velika čini,
Pa veliki svijete, nije teško, gledaj

Kako to radi dijete! 

Pravdu žele sva djeca svijeta
Ni novac, ni zlato za njih nije sreća.

Ljubav da dijele i ljubav da daju,
Djeca vam eto to najbolje znaju.

Zato ću ja
Knjigu da pišem
Sve ružne stvari
Ja ću da brišem.
Bit će to knjiga
Ljubavi i sreće,

Pa neka se kolo sreće stalno
Ka pravdi okreće.

Moja će kniga
Biti rješenje za sve

Nepravde djeci nanesene!

Azra Kršo VI-1

 English corner 

Guess the singer:

Her favorite number is
13.

 She is now in the top 5
most famous singers!
These are some of her
songs: Cruel Summer,

Lover, Don’t Blame Me,
Bad Blood, Style, Blank

Space…
         It’s ______________.

She makes a lot of
relationship songs

(break up, love songs).
She was an actor in a
famous Disney show.
She just released the

new album GUTS! 
         It’s ______________.

She is known for mezzo-
soprano vocals and

sentimental songwriting. 
She has 16 grammys. Her
most famous song is I Set

Fire To The Rain!
          It’s _______________.

His name has something to do with
world week. 

He is in the top 5 best singers in the
world. He has 4 grammys!

It’s ________________.

She is an owner of the brand Rare
Beauty. 

She is also known as an actress in
the Disney show Hannah Montana.

It’s ________________.

He is a very good
singer.

He is obsessed with
dogs. He was the first

man featured on
Vogue's front cover. He
was in the band "One

Direction"
He also sings the
songs: As It Was,

Watermelon Sugar and
many others.

He is _________________.
Rješenja

Taylor Swift
2. Olivia Rodrigo 

3. Adel
4. The Weekend
5. Selena Gomez 
6. Harry Styles 



Savjet plus 
Empatija - sposobnost razumijevanja drugih 

Empatija je sposobnost razumijevanja emocija drugih ljudi i načina kako reagirati na
opažene emocije. Osjećati empatiju prema nekome znači razumjeti što osoba osjeća u

situaciji u kojoj se nalazi te razumjeti kako bismo mi reagirali u sličnoj situaciji.
Drugim riječima empatija znači „suosjećati s drugim“. Empatija je sposobnost da se

razumije svijet iz perspektive druge osobe, odnosno sposobnost da se razumiju i
osjete tuđa osjećanja. Bez razvijene empatije ne bismo bili u stanju brinuti se za svoje
bližnje i davati im utjehu i osjećaj sigurnosti. Smatra se da je ona jedna od temeljnih

emocija i da je izrazito važna za zdrav emocionalni i moralni razvoj.
Empatija je složena emocija i djeca  trebaju pomoć odraslih da ju nauče. Jedan od

najefikasnijih načina za djetetovo učenje empatije je empatično ponašanje njegovih
roditelja.  

Pomoć djetetu u učenju empatije svakako predstavlja i roditeljsko izražavanje
interesa za njihove doživljaje te izražavanje emocija (pozitivnih i negativnih), pažljivo i
aktivno slušanje te postavljanje pitanja koja će im pomoći da razjasne svoje osjećaje i

misli. S razvojem empatije raste i  sposobnost djece da se ponašaju u skladu sa
svojim empatičnim osjećajima, tako da saslušaju drugoga, pomognu mu i iskažu

svoju velikodušnost.

Korištenje empatičkog razumijevanja pretpostavka je za nenasilno ponašanje i
kvalitetno rješavanje međuljudskih sukoba. Upravo radi važne uloge empatije dobro

je znati metode za poticanje empatije kod djece. Da bi osoba mogla razumjeti osjećaje
drugih i uživjeti se u emocionalna stanja drugih potrebno je da i sama bude upoznata

sa svojim osobnim osjećajima i da zna prepoznati vlastite osjećaje. Jednako tako,
važno je da zna iskazati svoje osjećaje drugima. Poznavanje vlastitih emocija  

omogućuje osobi da prepozna ali i razumije osjećaje drugih.



 

Dakle, svoje dijete potičite da:
1. imenuje i istražuje svoje osjećaje u različitim situacijama

2. iskazuje svoje osjećaje i vježba različite načine kako pokazati svoje osjećaje (osobito
vodeći računa na poticanje pozitivnih oblika ponašanja)

3. istražuje i prepoznaje osjećaje drugih ljudi
4. na razumijevanje osjećaja drugih razgovarajući s djetetom o tome što sve utječe na

nečije osjećaje, potaknite dijete na razmišljanje o drugima, njihovim životnim
okolnostima.

Empatična djeca su uspješnija i zadovoljnija u školi te u socijalnim situacijama, imaju
više prijatelja i osjećaju se zadovoljno.

 Poticanje razvoja empatije u školi

Škole kao obrazovno-odgojne institucije također imaju obavezu promicati empatičan
način ponašanja. Kao i roditelji, učitelji i nastavnici primarno u vlastitim odnosima

(prema učenicima, ali i drugima) moraju primijeniti način odnosa koji žele da učenici
usvoje. To znači odnošenje prema drugima s poštovanjem i razumijevanjem. Važno je
učenike poticati na razgovor o uzimanju perspektive drugoga i prihvaćanju različitosti.

Savjet plus 

Empatično dijete je uspješno i 
sretno dijete!  



Zabavne strane 

Lava kolač  Uradi sam/a

POTREBNI SASTOJCI I KOLIČINA
• Brašno - 3 velike kašike
• Šećer - 1 velika kašika
• Kakao - 1 velika kašika 

• Prašak za pecivo - 1 mala kašika
• Mlijeko - 3 velike kašike

• Ulje - 1 velika kašika

Priprema 

U šolju za čaj stavite brašno,šećer,kakao i prašak za pecivo i dobro promješajte kako
biste sjedinili sve sastojke, zatim dodajte mlijek i ulje i miješajte dok ne dobijete glatku
masu. Kada dobijete finu glatku smjesu izlijte ju u šolju i stavite u mikrovalnu pećnicu

na jednu i pol minutu. 

Izvadite i ukrasite po želji! 

Prijatno! 



Zabavne strane 
Zabavno-edukativne činjenice o životinjama 

KORNJAČA

 Kornjačin oklop je stastavljen od 50 različitih kostiju, iako izgleda da je oklop iz
jednog dijela.

 Kornjača je okružena razigranim leptirovima jer su im potrebne za ishranu ovih
insekata.

 Kornjače su hodale zemljom prije dinosaurusa, a još uvijek su tu
 Najstarija kornača „Jonathan“ živi više od 190 godina.

ZLATNA RIBICA
• Zlatne ribe su prvobitno naseljavali vode Koreje, Kine i Japana, onda su razmnožene po cijelom

svijetu.
• Držanje zlatnih riba u posudama može se pratiti još do vremena carske Kine

• Sjećanja zlatne ribice definitivno traju dulje od tri sekunde (možda godinama ili mjesecima)
•  U divljini zlatne ribice žive čak do 50 godina 

• Ženske zlatne ribice polažu oko 100 jaja
• Zlatne ribice mogu preživjeti u zaleđenoj vodi



JU OŠ “Mula Mustafa
Bašeskija” 

„Što je zapisano
ostaje,

a što se pamti
iščezne.“

 Mula Mustafa
Bašeskij


